
Narasimhasarasvati Stotram

நரஸிம்ஹஸரஸ்வதீஸ்தோத்ரம்

(வேத³நிவேத³நிஸ்தோத்ரம்)
விஜய தேऽஜ யதே ஜயதே யதேரிஹ தமோ ஹதமோஹதமோ நம: ।
ஹ்ரு’தி³கதா³ய பதா³ய ஸதா³ யதா³ தது³த³யோ ந த³யோநவியோநய:॥ 1॥
உத³யதேऽநயதேர்ந யதேர்யதா³ மநஸி காமநிகாமக³திஸ்ததா³ ।
பது³த³யோ ஹ்ரு’த³யௌகஸி தே ஸிதே ப⁴வதி யோऽவதி யோகி³வராऽவராந் ॥ 2॥
ப⁴வதி பா⁴வப⁴வோऽவப⁴வோ யதா³ ப⁴வதி காமநிகாமஹதிஸ்ததா³ ।
ப⁴வதி மாநவமாநவது³த்தமே ப⁴வதிரோதி⁴ரதோ விரதோத்தமே ॥ 3॥
தவ ஸதாம் வஸதாம் மநஸாऽநஸா ப்ரபத³யோ: பத³யோரஜஸாஞ்ஜஸா ।
ஸுஸஹிதஸ்ஸஹிதஸ்தவ தாவதா யத³வதாரவதா ஜநதாவிதா ॥ 4॥
க்ரு’தப²லம் து விஹாய விஹாயஸா ஸமமஜம் ப⁴ஜதாமஜ தாமஸாத் ।
மிலதி தாரகமத்ர கமத்ரஸத்பத³ரஜோ ப்⁴ரமஹாரி மஹாரி ஸத் ॥ 5॥
தத³ஜராமர கோஶவிலக்ஷணம் ஸத³ஜ தீ⁴கு³ணவேத்த்ரு’ கலக்ஷணம் ।
பு⁴வநஹேத்வக⁴ஹ்ரு’த்த்ரிபுராதி³கம் தவ ந ஜாது பத³ம் குபுராதி⁴கம் ॥ 6॥
விவித⁴பே⁴த³பரம் ஸம த்³ரு’ஶ்யதே த்ரிவித⁴வேத³பரம் கமத்³ரு’ஶ்ய தே ।
பத³மித³ம் ஸது³ சித்³க⁴நமுத்³தி⁴யாஸத³நித³ம் ப்ரஜஹாத்யக⁴நுத்³தி⁴யா ॥ 7॥
அஜநமோஹநமோஹ நமோ ஹ ந: ப்ரிய நியோஜய தேந யதேந தே ।
ய இஹ வேத³நிவேத³நி வேத³ வேத்த்யஜபத³ம் ஜபத³ந்தபத³ம் பத³ம் ॥ 8॥
இதி ஶ்ரீவாஸுதே³வாநந்த³ஸரஸ்வதீவிரசிதம் வேத³நிவேத³நிஸ்தோத்ரம்
ஸம்பூர்ணம் ।

